
	Crynodeb o’r Swydd

	· Bydd deiliad y swydd yn defnyddio gwybodaeth a sgiliau uwch i ddarparu archwiliadau delweddu diagnostig arbenigol a/neu ddiagnosis i gleifion gwahaniaethol a chleifion diwahaniaeth er mwyn llywio a chyfeirio llwybrau clinigol cleifion yn ddyddiol.
· Darparu adolygiad a barn arbenigol i staff eraill, gweithwyr dan hyfforddiant, cleifion a gofalwyr
· Cefnogi a chymryd rhan weithredol yn hyfforddiant ac addysg staff sy'n berthnasol i'ch arbenigedd clinigol eich hun.

Mae'r swydd-ddisgrifiad hwn yn cefnogi Ymarfer Uwch ar draws arbenigeddau a dulliau delweddu ac mae'n berthnasol i ymarferwyr uwch sy'n ymgymryd â dyletswyddau arwain clinigol yn ogystal â'r rhai sy'n ymgymryd ag adrodd ar archwiliadau delweddu.

	Yn gyfrifol i’r

	[bookmark: Text1]Yn gyfrifol o ran adrodd i’r:       

	Cyfrifoldebau a Dyletswyddau

	Cynllunio a Dylunio
Gwneud penderfyniadau ymreolaethol Yn unol â statws ymarferydd datblygedig ynghylch gofal, rheolaeth ac amserlennu cleifion cyn ac yn ystod mynd i apwyntiadau o fewn yr amgylchedd delweddu a all olygu bod angen dadansoddi, dehongli a barnu ffeithiau cymhleth ac ystyriaethau clinigol.

Rheoli'r gofynion cystadleuol rhwng archwiliadau delweddu wedi'u hamserlennu a rhai brys, cynllunio a threfnu gyda staff eraill yn fewnol ac yn allanol i radiograffeg er mwyn sicrhau'r gofal gorau posibl i gleifion.

Blaenoriaethu a rheoli eich llwyth gwaith eich hun, ac addasu yn ôl yr angen i sicrhau bod gwasanaethau delweddu yn cael eu cefnogi.

Llunio ac addasu amserlenni i’r staff er mwyn sicrhau bod cymysgedd o sgiliau a phrofiad priodol yn cael eu darparu o fewn eich maes arbenigedd eich hunain. 

Gwella a Monitro
Cymryd rhan, arwain a chefnogi prosesau archwilio sy'n cynnwys archwiliadau adrannol ac adolygu eich ymarfer clinigol eich hun ac ymarfer clinigol eich cymheiriaid sy’n Ymarferwyr Uwch. 

Darparu addysgu, cymorth a chyngor ymarferol i gydweithwyr yn ymwneud â'ch gwybodaeth arbenigol eich hun.

Cynnal trosolwg o ganllawiau arferion gorau cenedlaethol ac ymchwil sy'n dod i'r amlwg sy'n berthnasol i'ch arbenigedd eich hun, a chyfrannu at adolygu a datblygu gweithdrefnau canllawiau archwiliadau delweddu.

Gweithredu polisïau a newidiadau i arferion gwaith / archwiliadau delweddu yn eich maes ymarfer uwch eich hun, a gweithio mewn partneriaeth ag uwch reolwyr a / neu glinigwyr yn ôl yr angen.

Cyfathrebu
Darparu a derbyn gwybodaeth gymhleth, sensitif a chyfrinachol ynghylch symptomau a diagnosis cleifion, a gallu darparu argymhellion ar gyfer protocolau delweddu ac archwiliadau radiolegol pellach sydd fwyaf addas i ofynion ac ystyriaethau clinigol cleifion unigol.

Cyfleu newyddion a allai fod yn ofidus, yn drallodus neu'n annymunol ynghylch canlyniadau archwiliadau i ddefnyddwyr gwasanaeth, gofalwyr neu gydweithwyr clinigol, a gwneud hyn gydag empathi a doethineb.

Ymdrin ag ymddygiadau gwrthdaro neu heriol neu sefyllfaoedd sy'n achosi gofid emosiynol oherwydd natur anrhagweladwy'r ddarpariaeth o wasanaethau a chanlyniadau archwiliadau delweddu diagnostig.

Cysylltu â chydweithwyr clinigol mewnol ac allanol i wasanaethau radioleg, a thrafod ystyriaethau clinigol penodol i gleifion er mwyn sicrhau priodoldeb archwiliadau delweddu. Hwyluso amserlennu a pharatoi cleifion i gefnogi'r ddarpariaeth gwasanaeth optimaidd.

Effeithiolrwydd
Ymgymryd â dyletswyddau sy'n cyd-fynd â cholofn glinigol ymarfer uwch, sy'n gofyn am gaffael gwybodaeth a sgiliau uwchlaw'r rhai a gyflawnwyd ar gyfer cofrestru y Cyngor Proffesiynau Gofal ac Iechyd cychwynnol i gynnal a/neu adrodd ar archwiliadau delweddu.

Darparu adroddiadau llafar a/neu ysgrifenedig ar archwiliadau delweddu i ddefnyddwyr gwasanaeth, gofalwyr a chydweithwyr clinigol yn ôl yr angen o fewn eich maes ymarfer uwch eich hun ac yn unol â phrosesau llywodraethu lleol.

Adolygu, dadansoddi, dehongli a rhoi adborth ar wybodaeth glinigol gymhleth yn annibynnol, a chymhwyso hyn i deilwra archwiliadau delweddu a diagnosis uniongyrchol a llwybrau cleifion ymlaen, gweithio mewn ffordd sy'n adlewyrchu ymwybyddiaeth o'ch gallu a'ch galluoedd ymarfer datblygedig eich hun.

Bydd angen i ddeiliad y swydd gael deheurwydd a chywirdeb er mwyn symud a thrin offer delweddu cymhleth i gynhyrchu delweddau manwl gywir a mesuriadau ffisiolegol. 

Paratoi a rhoi sylweddau cyferbyniad trwy’r geg, yn y rectwm, neu drwy bigiad yn ôl yr angen, wedi'u halinio i'ch maes ymarfer eich hun a lle mae mecanweithiau cyfreithiol a llywodraethu yn caniatáu.
	
Gall weithredu fel presgripsiynydd annibynnol neu atodol yn unol â phrosesau llywodraethu lleol os oes ganddo gymwysterau priodol.

Anghlinigol
Mynd i Ddigwyddiadau a Chyfarfodydd Dysgu Radioleg ((REALM) a chymryd rhan ynddynt i gefnogi a gwella gwybodaeth a sgiliau, a gweithio gyda rheolwyr i adolygu, diwygio a gweithredu newidiadau i weithdrefnau a pholisïau delweddu.

Cymryd rhan mewn prosesau archwilio ac adolygu gan gymheiriaid sy'n briodol i'r maes ymarfer a'u cefnogi.

Cyllid a Chyllideb
Sicrhau defnydd diogel a phriodol o offer delweddu statig a symudol drud a chymhleth, a dilyn prosesau lleol ar gyfer adrodd am ddiffygion neu bryderon.

Sicrhau defnydd effeithlon o nwyddau traul, a sicrhau bod stoc yn cael ei ddefnyddio yn nhrefn dyddiadau a bod cyflenwadau ychwanegol yn cael eu harchebu o fewn yr amserlenni gofynnol.

Rheoli, Arwain a/neu Hyfforddi
Yn gyfrifol am reoli staff cofrestredig ac anghofrestredig o ddydd i ddydd o fewn eich maes ymarfer uwch.

Darparu arweiniad clinigol, goruchwyliaeth, hyfforddiant a chefnogaeth i staff, myfyrwyr a hyfforddeion, sy’n cynnwys cefnogi rhaglenni addysg arbenigol sy'n berthnasol i'ch maes ymarfer eich hun.

Cefnogi a chymryd rhan mewn gweithgareddau ymchwil a datblygu.

Cyfrifol am gynnal eich lefel eich hun o wybodaeth mewn maes ymarfer arbenigol, sy’n cynnwys cynnal a chadw portffolio DPP yn unol â gofynion cyrff proffesiynol.

Cefnogi asesiadau ffurfiol o hyfforddeion ôl-raddedig ac israddedig, sy’n cynnwys darparu adborth mewn modd adeiladol a chefnogol.

Digidol a Gwybodaeth
Defnyddio amrywiaeth o systemau TG a meddalwedd gan gynnwys arddweud adnabod llais i gynnal dogfennaeth defnyddwyr gwasanaeth cyfoes a chofnodion archwiliadau delweddu yn unol â gofynion cyrff sefydliadol a phroffesiynol.

	Hanfodol
[bookmark: _Hlk188451364]Cymhwyster ôl-raddedig Lefel 7 sy'n berthnasol i faes ymarfer uwch.
Cofrestriad â’r Cyngor Proffesiynau Gofal ac Iechyd
Tystiolaeth o gynnal portffolio Datblygiad Proffesiynol Parhaus.

	Hanfodol
Profiad ôl-gofrestru y gellir ei ddangos o fewn maes arbenigedd.
Profiad o reoli staff a chefnogi datblygiad proffesiynol.

	Hanfodol
Sgiliau uwch sy'n berthnasol i ddull delweddu penodol a rôl Ymarferydd Uwch.
Yn dangos sgiliau goruchwylio ac arweinyddiaeth.
Yn gallu cyfathrebu ag eraill mewn modd sensitif ac empathig, sy’n cynnwys cyfleu newyddion gofidus i ddefnyddwyr gwasanaeth ynghylch canfyddiadau delweddu.

Dymunol
Mae Sgiliau Cymraeg yn ddymunol ar lefelau 1 i 5 o ran deall, siarad, darllen ac ysgrifennu

	Cliriad Boddhaol Safonol/Manylach gan y Gwasanaeth Datgelu a Gwahardd gan gynnwys gwiriad Rhestr Waharddedig Oedolion/Plant 
Yn gallu gweithio'n hyblyg a theithio rhwng safleoedd y sefydliad yn brydlon.

